2003KO ABUZTUAREN 11KO GOBERNU BILKURA

========================================



Francisco Iribarren Fentanes presidenteordea buruz zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

HEZKUNTZA DEPARTAMENTUA

==========================

Iruñeko Udal Ikastoletako eta Lanbide Tailerretako irakasleriaren transferentziari buruzko hitzarmenaren testua onetsirik

________________________________________________________



Nafarroako Gobernuak onetsi du Iruñeko Udalarekin sinatu behar duen hitzarmen testua non zehazten baitira Iruñeko Udal Ikastoletako eta Lanbide Tailerretako ikasleriaren transferentziaren inguruko alderdi guztiak. 


Hitzarmenaren klausuletan ezartzen denez, udal ikastoletako eta Lanbide Tailerretako irakasle funtzionarioak gisa berean integratuko dira Nafarroako Foru Erkidegoko Administrazioan. Irakasleria honi aplikatuko zaio Nafarroako Administrazio Publikoen zerbitzurako Langileen Estatutuaren Testu Bateratua. Aipatu irakasleek iraunen dute hitzarmena sinatzen den unean dauden destinoetan, eta gero mugituko dira indarrean dagoen araudiarekin bat eginik.


Iruñeko Udal Ikastoletako eta Lanbide Tailerretako lan-legepeko irakasle finkoak, hala nahi izanez gero, lan-legepeko irakasle gisa integratuko dira Nafarroako Foru Erkidegoko Administrazioan. Iruñeko Udalak epe bat emanen die hitzarmenak ukitu lan-legepeko irakasleei Foru Erkidegoko Administrazioko plantillan sartu nahi duten ala ez adierazteko. Langile hauen lan baldintzak eta soldatak Foru Erkidegoko Administrazioko hitzarmen kolektiboan arautzen direnak izanen dira, sartzen diren maila profesionalaren arabera.


Nafarroako Foru Erkidegoko Administrazioko plantillan sartzeak 2003ko irailaren 1etik aitzina izanen ditu ondorio ekonomiko eta administratiboak. Amaiur, Axular eta Hegoalde ikastoletan 2003ko irailaren 1etik aitzina behar diren irakasleen aldi barerako kontratazioak Nafarroako Foru Erkidegoko Administrazioak eginen ditu hark zehaztuko dituen irizpideekin bat etorriz.


Foru Erkidegoaren barreneko mugikortasunaren, promozio profesionalaren eta barne promozioaren ondorioetarako, Foru Erkidegoko Administrazioko funtzionario gisa lanean hasi aurretik emandako zerbitzuak baloratuko dira Nafarroako Gobernuak horretarako onesten dituen berariazko deialdietan ezarritakoari jarraikiz.

2002-2003 ikasturtean udal ikastoletan aldi baterako kontratatu gisa aritu diren langileak Hezkuntza Departamentuaren aldi baterako kontratuetarako izangaien zerrendan sartuko dira dagozkien espezialitate eta hizkuntzan, baldin eta aipatu zerrendan ez badaude eta behar diren  baldintzak betetzen badituzte. Dagokion baremoa aplikatzeko tenorean, udal ikastoletan emandako zerbitzuak ikastetxe publikoetan emandako zerbitzutzat joko dira.


Hitzarmena sinatuko duten bi administrazioek behar diren neurriak hartuko dituzte orain hiru udal ikastolei dagozkien hiru ikastetxeen titulartasuna aldatzeko udal zentroa izatetik utzi eta Nafarroako Gobernuko sare publikoko zentroa izatera pasa daitezen.

Energia Berriztagarrien Goi Mailako  Lanbide Heziketaren Osoko Zentroa sortu da

________________________________________________________


Nafarroako Gobernuak foru dekretu bat onetsi du Energia Berriztagarrien Goi Mailako Lanbide Heziketaren Osoko Zentroa sortzeko 2003ko irailaren 1etik aitzinako ondorioekin. Aldi berean, aipatu zentroa, Imarkoainen kokatuko dena (Aduana karrika, z.g.), arautu du  Gobernuak.


Elektrizitate eta elektronika arloko eta mantentze eta ekoizpenerako zerbitzuen arloko prestakuntza zikloek osatuko dute prestakuntza eskaintza, energia berriztagarrien sektoreak eskatzen duen kalifikazioari jarraikiz. Bestalde, eskainiko da lanerako prestakuntza eta etengabeko prestakuntzari lotutako prestakuntza. Prestakuntza eskaintzaren edozein aldaketa estuki lotuta egonen da energia berriztagarrien sektorearen beharrei.

Nafarroako Unibertsitate Publikoko idazkari nagusia eta kudeatzailea Gizarte Kontseiluko kide izendatu dituzte
_________________________________________________________________



Gobernuak Nafarroako Unibertsitateko Gizarte Kontseiluko kide izendatuko dituzte hezkuntza erakunde horretako idazkari nagusia den Gabriel Lara Carreras eta hango kudeatzailea den Luis Cruchaga Equiza. Aipatu bi kide berriek José Luis Goñi Sein eta Ignacio Recondo Aizpuru ordeztuko dituzte, hurrenez horren.

TOKI ADMINISTRAZIOKO DEPARTAMENTUA

====================================


Toki Administrazioko Departamentuaren egitura organiko berria onetsi da
________________________________________________________


Nafarroako Gobernuak Toki Administrazioko Departamentuaren egitura organiko berria onetsi du, maiatzeko hauteskundeetatik atera Gobernu berria osatu eta gero.


Aurreko egoerarekin alderatuta, egitura berrian berrikuntza gisa indartu dira toki entitateak informazio gizartean eta telekomunikazioetan sartzea sustatzen duten unitateak, haien zerbitzuen kalitatea hobetzeko sistema ezarriz eta komunikazio eta informazio teknologia berriak erabiliz


Gaur onetsi den egitura berriarekin, Departamentua ondoko zerbitzu hauek osatzen dute: Toki Entitateetarako Aholkularitza eta Lankidetza Zerbitzua; Udal Zerbitzuen Elkartze Zerbitzua, Kalitate eta Modernizazio Zerbitzua, Kudeaketa eta Kooperazio Ekonomikoaren Zerbitzua eta Toki Azpiegituren Zerbitzua. Den denak Toki Administrazioko Zuzendaritza Nagusiaren menpe daude.

INGURAMEN, LURRALDEAREN ANTOLAMENDU ETA ETXEBIZITZA DEPARTAMENTUA

==============================================================


Gobernuak 935.182 euroko dirulaguntza eman dio VINSA-ri alokatzeko 46 etxebizitza babestu sustatzeagatik

_________________________________________________________________



Gobernuak erabaki bat hartu du “Viviendas de Navarra, S.A. (VINSA) sozietate publikoari 935.182 euroko dirulaguntza emateko alokatzeari zuzendutako babes ofizialeko erregimen berreziko 46 etxebizitza sustatzeagatik. VINSAk Iruñeko Buztintxuri auzoan sustatu ditu aipatu etxebizitzak eta haiei loturiko garaje eta trastelekuak.

EKONOMIA ETA OGASUN DEPARTAMENTUA

=====================================


Gobernuak zabaldu ditu ordainen bidez zergen arloko zor batzuk kitatzeko sistemaren irizpideak
_________________________________________________________________



Nafarroako Gobernuak aldaketa batzuk sartu diru abenduaren 30eko 276/2002 Foru Dekretuan non arautzen baita ordainen bidez zergen arloko zor batzuk kitatzeko sistema. Aldaketa hauen xedea da araudi honen onuradun kopurua handitzea, izan ere, ez baita eskatuko urteko eragiketa kopuru gutxienezkorik.
